
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Мёры, горад 

 

Тып населенага пункта  горад 

Раён вобласці   Мёрскі раён 

Год вызвалення   1944 

Месяц вызвалення   ліпень 

Чысло месяца   4 

Вайсковая аперацыя   Полацкая наступальная аперацыя 

 

Горад Мёры быў акупіраваны 3 ліпеня 1941 г. За час акупацыі ў Мёрах і раёне было знішчана 

каля 2000 чалавек. Фашысты загубілі ў Мёрах 662 чалавекі. 

Вызвалены 4 ліпеня 1944 г. у ходзе Полацкай аперацыі 1944 г. воінамі 9-й гвардзейскай 

стралковай дывізіі 2-га гвардзейскага стралковага корпуса, 270-ай стралковай дывізіі 103-га 

стралковага корпуса 6-й гвардзейскай арміі 1-га Прыбалтыйскага фронту разам з партызанскімі 

брыгадамі «Кастрычнік», імя Калініна. 

18-ы гвардзейскі стралковы полк 9-й гвардзейскай стралковай дывізіі з зыходнага становішча 

на рубяжы Слаўшчызна, безыменная вышыня на поўдзень Масеўцаў, Міснікі наносіў удар адным 

батальёнам у міжазёрным дэфіле з поўдня на м. Мёры і адным батальёнам наносіў удар у абыход у 

напрамку Масеўцы, Блошкі. 

31-ы гвардзейскі стралковы полк батальёнам з рубяжа безыменная вышыня на поўдзень 

Кацілава наносіў удар уздоўж чыгункі на Кацілава, Наталіна і адным батальёнам наступаў у абыход 

з захаду ў напрамку: Любінова, Каменполь, Марцінаўцы, Гізуны. У выніку выкарыстання абыходных 

манёўраў, спалучаючы такія з франтальнымі ўдарамі, дывізія разграміла гарнізоны праціўніка, якія 

абараняліся на падыходах да м. Мёры ў населеных пунктах Масеўцэ, Міснікі, Мацукі, Мёрске, 

Кацілава і, нарошчваючы ўдар, імклівай атакай 18-га гвардзейскага стралковага палка з поўдня і 

паўднёвага ўсходу авалодала м. Мёры. У канцы бою за Мёры было ўзята ў палон каля 100 салдат і 

афіцэраў праціўніка. Захоплены трафеі: некалькі складаў з зернем, 12 гармат рознага калібру, 

6мінамётаў, 18 кулямётаў, матацыкл, легкавая машына, бронемашына і некалькі складаў з іншай 

ваеннай маёмасцю, было знішчана да 300 салдат і афіцэраў праціўніка… 

 

ЛІТАРАТУРА 

1. Вызваленне: радкамі дакументаў // Сцяг працы (Міёры). – 1990. – 3 крас. – С. 2–3. 

2. Вызваленне раёна // Памяць: Міёрскі раён : гісторыка-дакументальныя хронікі гарадоў і 

раёнаў Беларусі / рэдкал.: Г. М. Маняк [і інш.] ; уклад. Л. А. Матэленак ; маст. Э. Э. Жакевіч. – Мінск : 

Беларуская навука, 1998. – С. 325–334. 

3. Міёрскі раён // Памяць Беларусі : рэспубліканская кніга / рэдкал.: Г. П. Пашкоў [і інш.]. – 

Мінск : БелЭн, 2005. – С. 196–199. 

4. Якубоўскі, У. М. Міёры / У. М. Якубоўскі // Беларусь у Вялікай Айчыннай вайне, 1941–1945 : 

энцыклапедыя / рэдкал.: І. П. Шамякін [і інш.]. – Мн. : БелСЭ імя П. Броўкі, 1990. – С. 342–343. 


